
sþ. 26. Tillaga til þingsályktunar
um framkvæmd samningsins um Keflavíkurflugvöllinn.

Flm.: Aki Jakobsson.

Alþingi ályktar að fela ríkisstjórninni að gera nú þegar eftirfarandi ráðstafanir
viðvíkjandi starfrækslu Keflavíkurflugvallarins :
1. Að gefa þegar út reglugerð þá um starfrækslu flugvallarins, sem ráð er fyrir

gert í 7. tölulið flugvallarsamningsins, svo að Íslenzkir embættismenn á vell-
inum hafi aðstöðu til að rækja störf sín, og gangi sú reglugerð í engu lengra
Bandaríkjunum í vil en samningurinn segir til um.

2. Að hafa strangt eftirlit með því, að ekki séu fleiri Bandaríkjamenn á landinu
í sambandi við starfrækslu, sem Bandaríkjunum var heimiluð með flugvallar-
samningnum, en nemur þeirri tölu, sem stjórn Bandaríkjanna taldi sig þurfa
og tilkynnt var þinginu áður en samningurinn val' samþykktur, en það voru
600 manns alls.

3. Að gæta þess, að framfylgt sé því ákvæði Ilugvallarsamningsins, 6. tölulið, að
Bandaríkin þjálfi íslenzka starfsmenn í Ilugvallartækni, og skal ríkisstjórnín
sjá um, að íslenzkir menn taki við trúnaðarstörfum á flugvellinum. Í þeim
trúnaðarstörfum, sem ríkisstjórnin telur íslendinga ekki færa um að gegna að
svo stöddu, skal hún sjá um, að íslendingur sé settur í starfið við hlið þess
Bandaríkjamanns, sem starfinu gegnir, til þess að tryggt sé, að Íslendingar
læri starfann, er geti síðan lekið við honum.

4. Að setja reglugerð samkv. 1. gr. laganna um, að ákvæði flugvallarsamnings-
ins skuli öðlast gildi, er tryggi það, að tollur verði greiddur af öllum þeim
vörum, sem fluttar eru til flugvallarins og starfsmanna þar og ekki falla undir
tollundanþáguákvæði samningsins.

;). Að sjá um, að allt lögreglu- og varðlið á flugvellinum sé islenzkt.
ll. Að hafa vakandi auga með allri starfsemi Bandaríkjamanna it flugvellinum

eða Í sambandi við hann, og fyrirbyggja, að í nokkru efni verði af Bandaríkj-
anna hálfu gengið lengra en samningurinn heimilar.

Greinargerð.

Það er alkunnugt, að framkvæmd Keflavlkursamningsins hefur frá hendi ísl.
ríkisstjórnarinnar verið með þeim hætti, að Bandaríkjamenn hafa ekki þurft að
takmarka sig við ákvæði samningsins. A þetta hefur hvað eftir annað verið bent bæði
í blöðum og útvarpi, og hefur þá ríkisstjórnin valið þann kost að þegja við aðfinnsl-
unum. Ríkisstjórnin hefur og leitazt við að hafa sem mesta leynd um allt viðvíkj-
andi Keflavíkurflugvellinum til þess að torvelda gagnrýni á þá undanlátssemi, sem
hún hefur gert sig seka um. Ástandið á Keflavíkurflugvellinum er með þeim hætti,
að ekki verður hjá því komizt að gefa Alþingi tækifæri til að taka í taumana, ef
það hefur til þess þrek, og er þáltill. þessi flutt í því skyni.

Keflavíkursamningurinn eða herstöðvasamningurinn, eins og hann er réttilega
kallaður í daglegu tali, er skerðing á fullveldi þjóðarinnar yfir landinu. Þessi stað-
reynd er nú orðin öllum ljós, þótt sakbitnir menn reyni að streytast gegn stað-
reyndum og neita þessu. Þjóðinni er nú hin mesta nauðsyn á því að halda vel á
samningnum. Hún má í engu atriði hopa á hæl fyrir ágengni Bandaríkjanna, heldur
takmarka stranglega alla þeirra starfsemi hér við strangasta skilning samningsins
og framfylgja út í yztu æsar, að ekkert annað fari fram á vellinum en það, sem
nauðsynlegt er Bandaríkjunum vegna hersetu þeirra í Þýzkalandi. Núverandi ríkis-
stjórn er að vísu ekki líkleg til að standa á rétti Íslendinga hvorki gagnvart Ame-
ríkumönnum né öðrum. því nauðsynlegra er það, að Alþingi taki málið í sínar

hendur, því að fá mál geta haft örlagaríkari áhrif á sjálfstæði þjóðarinnar en það,
hvernig haldið er á þessum samningi frá íslands hendi.

Það skal viðurkennt, að það er erfitt verk að halda svo vel sé á rétti Íslend-
inga samkvæmt Keflavíkursamningnum, því að er samningurinn var gerður, voru
ýmis ákvæði hans, með vilja og að undirlagi umboðsmanna Bandaríkjanna, höfð
óljós, til þess að Bandaríkin hefðu svigrúm til að færa sig upp á skaftið, ef ístöðu-
litlir menn yrðu til þess valdir að halda á rétti íslendinga. Bandaríkjastjórn getur
í bili hrósað happi yfir núverandi ríkisstjórn, því að sýnt er, að fyrir henni geta
Bandaríkin lagt þann skilning í samninginn, er þeim sýnist.

Eftir að samningurinn var gerður, var skipuð nefnd manna til þess m. a. að
gera tillögur um ýmsa framkvæmd samningsins. í nefndina voru valdir mjög færir
embættismenn, þ. e. Gunnlaugur E. Briem skrifstofustjóri í stjórnarráðinu, GunnI.
Briem símaverkfræðingur. GunnI. Pálsson fulltrúi í utanríkisráðuneytinu og Erling
Ellingsen flugmálastjóri. Nefnd þessi hefur gert ýmsar tillögur um framkvæmd
samningsins, til þess að tryggja rétt íslendinga, en ríkisstjórnin hefur haft tillögur
hennar að engu. Til upplýsingar fyrir hv. þm. birti ég tillögur nefndarinnar sem
fylgiskjal.

Um einstök atriði tillögunnar vil ég seg]a þetta:
Um 1. tölulið. - Dráttur sá, sem orðið hefur á því að gefa út reglugerðina um

starfrækslu flugvallarins, er með öllu óskiljanlegur. Þegar samningurinn var til um-
ræðu í þinginu, lögðu fylgjendur hans áherzlu á, að ákvæðið um setningu reglu-
gerðar væri eitt atriðið, sem tryggði "úrslita yfirráð" Íslands yfir vellinum. Það
er mjög nauðsynlegt, að reglugerðin sé rétt, fyrst og fremst til þess að þeir íslend-
ingar, sem á vellinum starfa, viti, hvað þeir eiga að gera, viti, hvert sé valdsvið
þeirra, hvað Bandaríkjamenn mega gera og eftir hverju þeir eiga að líta. Það, að
ríkisstjórnin setur ekki þessa reglugerð, hlýtur að vekja grun um, að þeir for-
ingjar Sjálfstæðisflokksins, sem samningana hafa gert við Ameríkumenn, hafi
undirgengizt aðrar og meiri skuldbindingar en samningurinn getur um.

Um 2. tölulið. -- Hvað mannfjölda á vellinum eða í sambandi við hann snertir,
var það upplýst, þegar málið var til umræðu í þinginu, að Bandaríkin þyrftu ekki
nema milli 40 og 50 manns. Hins vegar upplýsti þáverandi utanríkisráðherra, Ólafur
Thors, að Bandaríkin teldu sig þurfa 600 manns. Af meðhaldsmönnum samnings-
ins var þessi fullyrðing Bandaríkjanna talin góð og gild, og af þeim var samningur-
inn samþykktur á þessum forsendum. Í umræðunum fórust Ólafi Thors orð m. a.
á þessa leið:

"Og til viðbótar vil ég svo upplýsa, sem ég hef áður tekið fram, að Bandaríkin
hafa skriflega tjáð íslenzku ríkisstjórninni, að þau ætli sína þörf vera 600 menn að
óbreyttum kringumstæðum. Nú skulum við segja, að Bandaríkin bæðu um dvalar-
leyfi fyrir 1000 menn, þá gera þau íslenzkum stjórnarvöldum á hverjum tíma grein
fyrir þVÍ, hvaða breyting hefur orðið á kringumstæðum frá þVÍ, er þeir töldu sig
þurfa að hafa 600 menn. Við höfum því algerlega aðstöðu til að fylgjast nákvæm-
lega með þVÍ, hversu margir menn eru á Keflavíkurflugvellinum á hverjum tíma.
Að mínu viti er þarna vel um hnútana búið."

Þannig farast Ólafi Thors orð á meðan verið var að vinna málinu fylgi á Alþingi,
og Alþingi samþykkti samninginn m. a. á þessum forsendum, sem sagt, að ekki yrðu
fleiri en 600 menn á vellinum.

Út úr þessum orðum Ólafs Thors og þVÍ, hvar þau eru sögð, verður að draga það,
að ekki verði fjölgað á flugvellinum úr 600 manns nema til komi samþykki Alþingis,
eftir að það hefur dæmt um hinar "breyttu kringumstæður". Nú hefur það hins vegar
verið upplýst í ríkisútvarpinu að kvöldi þess 5. október af Jónasi Árnasyni blaða-
manni, að Bandaríkin væru búin að fjölga mönnum á vellinum upp í um 1000. Þessu
hefur ekki verið mótmælt. Þá verður að spyrja: Hvaða kringumstæður hafa breytzt 'I
Hvaða íslendingur hefur dæmt um þær breytingar? Þessar spurningar sýna, að hér

þarf Alþingi að taka í taumana. Búast má við því, ef ekki verður tekið í taumana,
þá muni Bandaríkin á skömmum tíma auka enn meira lið sitt.

Um 3. tölulið. - Það er staðreynd, sem ekki tjáir að mótmæla, að Bandaríkin
hafa komið sér hjá að standa við það að þjálfa íslenzka menn, til þess að þeir geti
í "vaxandi mæli tekið að sér stjórn vallarins", eins og það var svo fagurlega orðað.
Ýmsu er borið við, m. a. halda Bandaríkjamenn því fram, að Íslendingar verði að
kosta þá menn. Slíkt er fjarstæða; að sjálfsögðu eiga Bandaríkjamenn að greiða
kaup þeirra íslendinga, sem settir eru í þessi störf, annars væru þessi ákvæði ein-
göngu til að sýnast. Annars er íslenzka þjóðin komin út á hálan ís, ef hún afsalar
sér umráðum yfir landi sínu eða hluta þess vegna fjárskorts.

Um 4. tölulið. - Flugvallarnefndin gerði ýtarlegar tillögur um fyrirkomulag
þessara mála, sem virðast svo vel úr garði gerðar, að ekki verði þar um bætt. Þær
hafa hins vegar ekki fundið náð fyrir augum ríkisstjórnarinnar frekar en aðrar
tillögur nefndarinnar. Þessar tillögur eru birtar hér í heild sem fylgiskjal.

Um 5. tölulið. - Á flugvellinum eru 10 ísl. lögregluþjónar, en samkv. upplýs-
ingum, sem gefnar voru í ríkisútvarpinu, eru 30 manna amerískt varðlið á vellinum,
sem í ráði er að fjölga í. Þetta lið er ekkert annað en lögregla, sem er óháð þeirri
íslenzku, en samkv. flugvallarsamningnum hafa Bandaríkin ekki heimild til þess
að halda uppi slíku liði hér.

Um 6. lið. - Það er að sjálfsögðu nauðsynlegt að hafa strangt eftirlit með
allri starfsemi Bandaríkjanna á vellinum eða í sambandi við hann og gæta þess, að
þau seilist ekki lengra en samningurinn heimilar. Í því efni hefur ríkisstjórnin
verið algerlega andvaralaus. Vil ég nefna tvö dæmi. Annað er stórfelld loftskeyta-
stöð með 60 fasta starfsmenn, sem Bandaríkin hafa komið upp á vellinum, sem er
að áliti sérfræðinga gersamlega óþörf vegna sambands við hernámsliðið í Þýzka-
landi. Þessi stöð er reist með framtíðar hernaðarsjónarmið fyrir augum. Hitt er
sú staðreynd, að Bandaríkin hafa með yfirráðum sínum yfir benzíngeymum flug-
vallarins, sem þó eru taldir eign ísl. ríkisins, skapað Standard Oil og leppfélagi
þess hér á landi, Hvalfjarðarfélaginu fræga, einokunaraðstöðu til sölu benzíns og
olíu á flugvellinum.

Þá skal á það bent, að stjórn Bandaríkjanna gengur mjög langt í því að smeygja
sér undan réttmætum gjöldum. Það er ekkert, sem valdið hefur fylgismönnum
Keflavíkursamningsins meiri vanbrigða en hinn frámunalegi smásálarskapur og
nizka, sem einkennt hefur samskipti þessa auðugasta ríkis veraldar við minnstu
þjóðina.

Fylgiskjal I.

FLUGVALLARNEFNDIN
Reykjavík, 1. apríl 1947.

Um tolla og skattamál Keflavíkurflugvallarins.
Flugfélagið Americ.an Overseas Airlines er nú í þann veginn að taka við sem

umboðsmaður Bandaríkjastjórnar á Keflavílmrflugvellinum, sbr. 4. gr. flugvallar-
samningsins frá 6. október 1946.

Jafnframt starfar félagið sem einkafyrirtæki að fólksflutningum á flugleiðinni
Bandaríkin-Norðurlönd um Keflavík. Að því er þennan atvinnurekstur snertir,
nýtur félagið ekki skatt- eða tollfrelsis hér á landi né annarra sérréttinda.

Skrásett mun hafa verið sérstakt félag í Bandaríkjunum, eins konar dóttur-
félag A.O.A., til þess að fara með umboð Bandaríkjastjórnar samkvæmt flugvallar-
samningnum, en mörkin milli þessa félags, Iceland Airport Corporation, og A.O.A.
eru engan veginn skýr, enda næsta erfitt, ef ekki ómögulegt, að draga þau mörk.

Samkvæmt upplýsingum, sem yfirmaður A.O.A. á Keflavíkurflugvellinum, hr.
\V. !11. Hunter, hefur gefið f'lugvallarnef'ndinni, áætlar hann, að áður en langt um

liður verði viðkomufjöldi flugvéla á vellinum 200 á mánuði. Jafnframt hefur hann
skýrt svo frá, að hann geri ekki ráð fyrir, að viðkomur herflugvéla verði fleiri en
(j á viku, eða 26 á mánuði. Verður þá umferð herflugvéla aðeins um 13% af allri
umferðinni um völlinn, en sem stendur mun hún þó vera heldur meiri.

Samkvæmt upplýsingum, sem þáverandi umboðsmaður A.O.A á Keflavíkur-
flugvellinum gaf flugmálastjóra fyrir um það bil ári síðan, gerði félagið þá ráð
fyrir að þurfa milli 30-100 starfsmanna á flugvellinum vegna millilandaflugs fé-
lagsins um Keflavík, og var þá ekki um annað að ræða en farmiðasölu, afgreiðslu
á flugvélum félagsins, eftirlit og viðgerðir á þeim, skrifstofu með nokkrum flug-
sérfræðingum o. þ. h.

Nú mun A.O.A. hafa gert eða vera um það bil að gera samninga við flest eða öll
þau erlendu flugfélög, sem flugvöllinn nota að einhverju leyti, um að annast alla
afgreiðslu flugvéla þeirra þar, viðgerðir á þeim og annað.

A.O.A. hefur þegar fengið hingað um 550 bandaríska starfsmenn, án þess að
fyrir muni liggja nein formleg beiðni eða tilkynning um það. ÞÓ munu ókomnir
flestir þeir menn, sem starfa eiga að byggingum, stækkun flugvallarins og viðhaldi.
Engar skýrslur liggja fyrir, er sýna, hverjir þessara manna starfa fyrir flugfélagið
sem einkafyrirtæki, enda slíkt lítt mögulegt, eins og áður er fram tekið. Auk Banda-
ríkjamanna starfar þegar á annað hundrað íslendinga á vegum félagsins á flug-
vellinum.

Félagið hefur þegar tekið við ýmiss konar rekstri á flugvellinum, sem sumpart
virðist vart geta fallið undir ákvæði flugvallarsamningsins, en sumpart rekin í víð-
tækari mynd en svo, að það geti talizt til réttinda umboðsmannsins samkvæmt samn-
ingnum. Verður hér þó ekki rætt um starfsemi slíka sem flugstjórn, fjarskiptaþjón-
ustu o. þ. h., heldur aðeins um starfsemi, er snertir flugflutninga, greiðasölu. þjón-
ustu og sölu varnings til flugfarþega, áhafna flugvéla, annarra en herflugvéla og
stadsmanna A.O.A. sem flugfélags, og eftirlit og viðhald á flugvélum flugfélaga og
sölu á eldsneyti, olíu og öðrum varningi til þeirra.

A.O.A. hefur þegar tekið við rekstri gistihússins, þar sem seld er gisting, matur
o. fl. flugfarþegum og áhöfnum einkaflugvéla sem herflugvéla. A flugvellinum geta
flugfarþegar sem stendur keypt ótollaða vindlinga. Þá hefur A.O.A. á hendi mat-
sölu í sambandi við afgreiðslumiðstöð flugvallarins. Í þessu sambandi skal aftur
it það bent, að umferð flugfélagaflugvéla verður væntanlega margfalt meiri en um-
ferð herflugvéla. Farþegar með flugvélum flugfélaganna verða þá sennilega hlut-
fallslega enn fleiri, þar sem herflugvélar munu flestar flytja varning, sbr. einnig 4.
gr. flugvallarsamningsins, þar sem rætt er um sérstöðu áhafna flugfaranna að því
er tolla o. fl. snertir, en farþegar ekki nefndir.

Afgreiðslumiðstöðin er sameiginleg fyrir herflugvélar og einkaflugvélar A.O.A.,
sem einnig hefur umboð fyrir önnur flugfélög, eins og áður var fram tekið. Starfs-
menn munu vera hinir sömu, hvaða flokki sem flugvölarnar eru í, og umsjón húss-
ins, kynding og annað starfrækt á kostnað félagsins sem umboðsmanns.

Félagið starfrækir brauðgerðarhús, þvottahús og fatahreinsun fyrir alla starfs-
menn félagsins og alla flugfarþega og áhafnir án aðgreiningar. Þá hefur félagið lýst
yfir því, að það áformi að stofna verzlauir á flugvellinum, þar sem að minnsta kosti
allir starfsmenn þess og væntanlega einnig allir flugfarþegar geti verzlað. í því sam-
bandi hefur m. a. verið minnzt á tóbakssölu, en þó e. t. v. með skömmtunarfyrir-
komulagi.

Þá gerir A.O.A. ráð fyrir að reka stórt flugvélaviðgerðarverkstæði á flugvell-
inum, sameiginlegt fyrir allar flugvélar, þar á meðal flugvélar þeirra flugfélaga, sem
fela A.O.A. að annast afgreiðslu fyrir sig, eins og fyrr greinir. Algengt er nú orðið,
að flugfélög veiti gagnkvæma aðstoð í þessum málum, en að sjálfsögðu er reglan
sú, að þau veiti hana hvert í sínu heimalandi. Þannig mun danska flugfélagið D.D.L.
annast afgreiðslu allra flugvéla, sem á Kastrup lenda.

Enn gerir A.O.A. ráð fyrir því að halda uppi áætlunarbílferðum milli Kefla-
víkur og Reykjavíkur, bæði fyrir starfsmenn flugvallarins og flugfarþega.

Gera verður ráð fyrir, að A.O.A. yfirtaki töluverðar birgðir af ýmiss konar varn-
ingi Bandaríkjahersins við brottför hans héðan. Gera má ráð fyrir, að sumt af þessu
falli tvímælalaust undir ákvæði flugvallarsamningsins um tollfrelsi, en einnig má
gera ráð fyrir, að í þessu séu matvæli, tóbaksvörur o. fl., sem notað verður af A.O.A.
sem flugfélagi eða selt starfsmönnum og farþegum án aðgreiningar.

Á flugvellinum eru miklar birgðir af benzíni, hráolíu og smurningsolíum. Aðeins
lítill hluti þeirra birgða mun fara til hernaðnrf lugvéla, enda hefur hr. Hunter lýst
yfir því, að hann geri ekki ráð fyrir, að framvegis verði fluttar inn olíur vegna hers-
ins sérstaklega, heldur muni hann kaupa hjá öðrum. A.O.A. hefur samning við olíu-
félagið Standard Oil Co., en umboðsmaður þess hér er Olíufélagið h/f. Hins vegar
hafa ýmis önnur flugfélög, sem völlinn nota, samninga við önnur olíusamtök.

Eftir því, sem vér höfum komizt næst, virðist það hugmynd Bandaríkjamanna,
að herinn afhendi A.O.A. benzín- og olíubirgðirnar, en það láti síðan hinn innlenda
umboðsmann Standard Oil sjá um afhendingu benzinsins í umboði l1.0.A. Þetta virð-
ist í alla staði óeðlilegt með tilliti til þess, sem að framan greinir um þarfir herflug-
vélanna. auk þess sem með því væri einu olíufélagi ivilnað á kostnað hinna. Þá yrði
misræmi milli benzínverðs á flugvöll unum í Reykjavík og Keflavík og hætt við, að
ríkið fengi ekki þá leigu eftir benzíngeymana, sem því ber, þegar flugherinn á ekki
í hlut.

Hitt virðist eðlilegt, að íslenzka ríkið kaupi henzin- og olíubirgðirnar eins og
ýmsar aðrar birgðir hersins og selji síðan olíu félögunum til afgreiðslu, eftir því sem
samningar þeirra standa til, meðan núverandi birgðir endast. Ríkið mundi þá leggja
fl benzÍnið til einkafyrirtækja fyrir geymslu- og afhendingarkostnaði, auk þess sem
flugvallargjald er tekið af benzfriinu samkv. gjaldskrá flugvallarins. Þetta fyrir-
komulag er notað á Reykjavíkurflugvellinum og hefur reynzt vel og allir aðilar
{mægðir með það. Þegar að því kemur, að kaupa þurfi nýjar birgðir, má ná sam-
komulagi við olíufélögin um, að þau taki að sér innflutningi nn í sameiningu samkv.
nánara samkomulagi við þau, eins og ráðgert er í sambandi við Reykjavíkurflug-
völlinn.

Auk þess varnings, sem A.O.A. hefur tekið við eða ráðgerir að taka við af setu-
liðinu, er vitað, að það hefur þegar fengið ýmsan varning hingað til landsins með
skipinu "Lambert Cadwalader", sem hafnaði sig hér hinn 22. f. 111. Er hér mestmegnis
um bifreiðar að ræða, vörubifreiðar, jeppa, almenningsvagna og sedan-hif'reiðar,
en einnig nokkuð af ýmiss konar öðrum varningi. Vísast um þetta til bréfs toll-
stjórans í Reykjavík frá 27. f. lll. Með tilliti til þess, sem að framan segir, verðm
að gera ráð fyrir, að vörur þessar séu ekki allar ætlaðar A.O.A. sem umboðsmanni
eingöngu, heldur verði þær að einhverju leyti notaðar vegna einkarekstrar félagsins
beint og óbeint.

Með skírskotun til framan skráðs ályktar flugvallarnefndin að leggja til:
1. Að ríkið yfirtaki benzín- og olíubirgðir Keflavíkurflugvallarins á heimsmarkaðs-

eða kostnaðarverði samkvæmt birgðamælingum 5. þ. m. og afhendi síðan á tank-
bifreiðar olíufélaganna, samkvæmt nánara samkomulagi við þau, með álagningu
fyrir geymslu- og afhendingarkostnaði, en að sjálfsögðu skattfrjálst til herflug-
vélanna.

2. Umboðsmaður Bandaríkjastjórnar (A.O.A) láti íslenzkum stjórnarvöldum í té
skrár yfir þá stærri vöruflokka, sem herinn hefur afhent honum, ásamt skýrslu
um það, hvað af þessum vörum eigi að nota vegna starfa hans sem umboðsmanns
og hvað vegna A.O.A. sem flugfélags.

3. Umboðsmaður láti í té sams konar skrár yfir vörur, sem hann hefur flutt inn,
ásamt skýrslu um skiptingu þeirra milli umboðsmannsins og flugfélagsins.

4. Umboðsmaðurinn láti í té skrár um alla starfsmenn sína og skýrslu um það,

hverjir hinna erlendu starfsmanna vinni að einhverju eða öllu leyti fyrir Banda-
ríkjastjórn, sbr. 9. og 10. gr. flugvallarsamningsins .

•1. Þar sem nefndin telur óframkvæmanlegt að greina milli afnota eftir því, hvort
um umboðsmann eða flugfélag er að ræða, og þar sem margir starfsmanna hljóta
að vinna að báðum hlutverk unum, og þar sem gestir hótelsins heyra sumir undir
ákvæði samningsins um tollfrelsi, en aðrir ekki o. s. frv., telur nefndin óhjá-
kvæmilegt að koma þeirri skipan á, að allar vörur, að undanteknu efni og áhöld-
um til bygginga og viðhalds, séu tollaðar. Enn fremur, að allir starfsmenn greiði
tolla og útsvör, þó ef til vill að undanskildum þeim, sem eingöngu vinna fyrir
Bandarikjastjórn, sbr. 4. gr. samningsins. Tollur og útsvör skulu endurgreiðast
umboðsmanninum í samræmi við starf'sskiptinguna, samkvæmt nánara sam-
komulagi, þannig að öruggt sé, að ekki verði í framkvæmdinni lagðir tollar eða
önnur gjöld it efnisnotkun eða störf í þágu stjórnar Bandaríkjanna og tillit tekið
til sömu sérstöðu flugfara hennar og áhafna þeirra í þessum efnum, sbr. 4. og
9. gr. samningsins.

Fylgiskjal II.

Áætlun um rekstrarfyrirkomulag á Keflavíkurflugvelli.
Fjarskiptamál.

Þar sem flugstjórnarmiðslöðin er í Reykjavík og fjarskiptamiðstöð flugsins
er í Gufunesi, þarf Keflavíkurflugvöllur ekk i it öðrum sjálfstæðum fjarskipta stöðvum
:lð halda en sem hér segir:

1. Aðflugs- og lendingarstjórn (turngæzla).
2. Miðunarstöð fyrir aðflug og lendingu.
:~. Stefnu-radíóviti.
4. Blindlendingatæki.

Hins vegar þurfa ýmsar deildir flugvallarins að standa auk talsímasam-
bands í öruggu teleprintersambandi (landlínur ) við umferðamiðstöðina á
Reykjavíkurflugvellinum, Gufunesstöðinni (TFW), ritsímann og veðurstofuna
í Reykjavík, þannig:

a. Turn við flugstjórnarmiðstöðina og Gufunes.
6. Veðurstofa við veðurstofuna í Reykjavík og Gufunes og flugfélög innan flug-

vallarins, þar með talið ATC.
7. Flugfélög við flugstjórnarmiðstöðina, Gufunes. ritsímann og veðurstofu flug-

vallarins.
Öll þessi fjarskipti, að undanskildum teleprintum hjá flugfélögum, álitum við,

að hljóti að verða undir Íslenzkri stjórn, bæði samkvæmt flugvallarsamningnum
og Ijarskiptalögunum, og breytir það engu um þetta, þótt í fyrstu verði að nokkru
leyti og sums staðar e. t. v. að mestu leyti að notast við starfskrafta umboðsmanna
Bandaríkjastjórnar (A.O.A.).

Starfsmannaþörf vegna fjarskipta þeirra, sem að ofan greinir, mun vera sem
hör segir:

Vegna 1. og 5. liðar 2 menn á vakt 24 k lst. alls 10 menn
2. liðs 1 maður á vakt 24 klst. -- 5
3. liðs 1 5
,1. 7
5. 2

1.6. 12
1.6. 2

Alls f. 1.-6. lið 48 menn

Með þessu er þá einnig talin turngæzlan sjálf (í 1. og 5. lið). Starfsfólk fyrir 7. lið
er oss óviðkomandi og því óþarft að áætla tölu þess.

Veðurstofa flugvallarins.
Veðurstofa þessi skal starfrækt samkvæmt Dublin-samþykktinni PICAO sem

undirdeild aðaldeildarinnar, veðurstofunnar í Reykjavík, og gerum vér ráð fyrir, að
veðurstofan í Reykjavík taki að sér rekstur undirdeildarinnar á Keflavíkurflugvelli,
þó væntanlega vegna skorts á íslenzkum veðurfræðingum að miklu leyti með starfs-
mönnum frá A.O.A., að minnsta kosti fyrst í stað:

Starfsmannafjöldi 16-24 menn.

Afgreiðsla farþega og flutnings.
Gert er ráð fyrir einni miðstöð fyrir þetta. Venjulega er málum þannig skipað

í slíkum miðstöðvum. að flugfélögin, innlend sem útlend (og þá einnig hér A.O.A.
f. h. A.T.C.), sjá sjálf um alla fyrirgreiðslu farþega sinna, en flugvöllurinn hefur
umsjón hússins, greiðasölu, símaafgreiðslu og verzlun við ferðamenn.

Hafi hins vegar eitthvert erlent flugfélag, sem völlinn notar, enga eigin af-
greiðslumenn, er venjan sú, að eitthvert innlent flugfélag taki að sér afgreiðslu
fyrir þau. Fáist flugfélög vor ekki til slíks, þar sem þau nota Keflavíkurflugvöllinn
ekki að jafnaði, verður það að teljast hlutverk hinnar íslenzku flugvallarstjórnar
að taka þess háttar afgreiðslu að sér.

Starfsmannafjöldi (eftir því hve mikið afgreiðslustarf flugvöllurinn tekur að
sér) 25-50 manns.

Póstur, tollur, löggæzla og vegabréfaskoðun.
Allt þetta verður að sjálfsögðu á starfssviði íslenzka ríkisins og starfrækt í sam-

bandi við farþega- og flutningaafgreiðsluna.

Starfsmannafjöldi.
Póstmenn .
Tollgæzlumenn og útlendingaettirlit .
Lögreglumenn , .

3 menn
7

13

Alls 23 menn
Talsímamiðstöð.

Eðlilegt hlýtur að teljast, að stöð þessi heyri beint undir póst- og símamála-
stjórnina sem símastöð. Meðan hún er ekki sjálfvirk, mun þurfa við hana:

Afgreiðslustúlkur og viðgerðarmenn alls 14manns.

Eld- og slysavarnardeild :
Deild þessi verður í umsjá hins íslenzka flugvallarstjóra, og er starfsmannafjöldi

áætlaður þannig:
Slökkvilið .
Slysastofa .
Sjúkrabifreiðarstjórar .

16 menn
3
3

Alls 22 menn
Flugvélaafgreiðsla (auk viðgerða).

Venja er, að flugfélög, innlend sem erlend, sjái sjálf um afgreiðslu flugvélanna,
nema benzín- og smurningsolíuafhending, sem olíufélög annast, en eins og um far-
þegaafgreiðsluna getur flugvöllurinn orðið að taka að sér afgreiðslu flugvéla fyrir
ýmis erlend flugfélög. .

Starfsmenn þarf flugvöllurinn ekki að leggja til á þessu sviði, nema hann taki
að sér afgreiðslu eins og að ofan greinir og þá 8-12 menn,

Benzínafgreiðsla til olíufélaga.
Gert er ráð fyrir, að við burtför hersins kaupi íslenzka ríkið benzín- og olíubirgðir

hersins, eins og gert var á Reykjavíkurflugvellinum, og gefi síðan olíufélögum jafnan
rétt á að kaupa af birgðum (á tankbíla) til afgreiðslu handa viðskiptamönnum þeirra.
Hvað A.T.C. snertir, myndi þá INT AVA sem umboðsmenn þess fá benzín og olíur
handa A.T.C. álagningar- og tollIaust af birgðum þessum, meðan þær endast.

Síðar kom til athugunar að leigja e. t. v. olíufélögum geymana og þau flyttu inn
benzín og olíur sjálf, hvert í sínu lagi eða í sameiningu. Þangað til yrði starfsmanna-
hald sem hér segir:

Afgreiðslumenn og viðgerðarmenn 7 menn.

Flugvélaviðgerðir.
Að sjálfsögðu hefur A.T.C., að svo miklu leyti sem það starfar fyrir Bandarikja-

stjórn að viðgerðum og eftirliti með herflugvélum, þeim sem um getur í samningn-
um, rétt til að hafa flugvirkja skattfrjálsa á vellinum. Hins vegar hefur umboðsmaður
A.O.A. hér látið í ljós það álit, að viðkomur slíkra flugvéla verði það fáar, ca. 3 á
viku, að óhentugt virðist að hafa sérstakt viðgerðaverkstæði fyrir þær. Hefur um-
boðsmaðurinn kastað fram þeirri hugmynd, að íslenzka flugvallarstjórnin og A.O.A.
rækju eitt allsherjar flugvélaverkstæði í sameiningu, er tæki að sér viðgerð á her-
flugvélum samkvæmt sérstökum samningi, auk viðgerða á vélum allra flugfélaga.
Með þessu móti yrði sennilega enginn flugvirkjanna skattfrjáls, enda myndi slíkt
skapa glundroða. Teljum við tillögu þessa vel þess verða, að hún sé tekin til at-
hugunar.

Starfsmannafjöldi (flugvirkja) 10-40 menn.

Gistihús.
Með tilliti til þess, er að framan segir um viðkomustöðvar herflugvéla, verður

að teljast óhentugt að reka sérstakt gistihús fyrir áhöfn og farþega þeirra. Teljum
við því sjálfsagt, að hin Íslenzka flugvallarstjórn reki gistihús flugvallarins, en að
ofangreindum aðiljum séu veitt þar sérréttindi um verðlag, sem jafngilda skatt- og
tollfrelsi. Hins vegar yrðu gistihúsinu endurgreiddir tollar og opinber gjöld sem þessu
svarar. Fyrirkomulag yrði að þessu leyti hið sama, þótt flugvallarstjórnin kynni að
fela einkafyrirtæki gistihúsreksturinn með sérstökum samningi:

Starfsmannafjöldi 25-35 manns.

Þvottahús og brauðgerðarhús.
Það, sem að framan segir um fyrirkomulag á rekstri gistihúss, gildir jafnt um

þvottahús og brauðgerðarhús. ef henta þykir að reka slíkt áfram á flugvellinum,
þannig að starfsmenn A.O.A., þó þeir einir, er vinna fyrir A.T.C., nytu sérréttinda um
verðlag jafnt og farþegar og áhafnir herflugvélanna. Teljum við æskilegt, að flug-
völlurinn þurfi ekki að annast rekstur þessara fyrirtækja, heldur verði þau seld einka-
fyrirtækjum með viðeigandi kvöðum.

Teljum vér því enga flugvallarstarfsmenn til þessara fyrirtækja.

Farþega- og starfsmannaflutningar.
Vér verðum að sjálfsögðu að sjá hinum íslenzku starfsmönnum fyrir flutningi

og, að svo miklu leyti sem vér tækjum að oss farþegaafgreiðsluna, verðum vér einnig
að sjá þeim þeirra, sem þess þurfa. fyrir flutningi til Reykjavíkur.

Gert er ráð fyrir 3 stórum farþegabifreiðum og ein þeirra ætíð til taks fyrir
flugfarþega, en hinar í áætlunarferðir.

Starfsmannafjöldi (bifreiðarstjórar) 9 menn.

Verklegar framkvæmdir og viðhald.
Samkvæmt flugvallarsamningnum er gert ráð fyrir, að Bandaríkjamenn taki

að sér alls konar verklegar framkvæmdir flugvallarins og viðhald hans, þar með

talið viðhald flugbrauta og vega og nýjar framkvæmdir á þvi sviði, viðhald á bygg-
ingum vallarins og nýjar byggingar, viðhald hita-, vatns- og skólpkerfa. Þessu
fylgir aftur viðhald þeirra véla og tækja, þar með taldar bifreiðar, sem störf þessi
útheimla, þar sem venja er, að menn úr slíku starfsliði annist snjómokstur og
sandáburð. enda annað ekki hagkvæmara, er hér gert ráð fyrir, að það fyrirkomu-
lag haldist. Gerum við ráð fyrir, að þeir bandarískir þegnar, sem nauðsynlegir eru
í þessu sambandi við hinar verklegu framkvæmdir, njóti skattfrelsis samkvæmt
flugvallarsamningnum.

Þar sem hér greind atriði eru tekin á starfssviði Bandaríkjamanna, höfum við
ekki áætlað tölu þessara starfsmanna, enda ekki vitað, hve mikið framkvæmdum
verður hraðað.

Rafmagnsdeild.
Í samræmi við það, að öll fjarskiptavirki eru hér talin á starfssviði islenzkra

aðila og því einnig línukerfi þess og þar með öll rafmagnsvirki verða að lúta ís-
lenzkum reglum um starfsmenn og fyrirkomulag, gerum við ráð fyrir, að rafmagns-
framleiðsla, rafveitur og flugvallarlýsing ásamt öryggisljósum verði á starfssviði
voru. Gerum við ráð fyrir, að línukerfi vallarins verði sem fyrst tengd Sogsveit-
unni, en þangað til verði notazt við dieselvélar eingöngu, sem þá verður ætíð að
hafa til vara að nokkru leyti.

Starfsmannafjöldi (véla- og viðgerðarmenn) 14 menn.

